Perfil biográfico de Lidia Senra

· María Lidia Senra Rodríguez naceu en A Pobra de Brollón (Lugo) no ano 1958.

· Integrada no Sindicato Labrego Galego dende 1976.

· E cotitular, xunto ao seu compañeiro, dunha explotación agraria no concello de Vedra (A Coruña), que fai venda directa e na que se utiliza  o método labrego tradicional de producción. 

· Ocupa o cargo de Secretaria Xeral do Sindicato Labrego Galego dende 1989. E, na actualidade, a única muller que ocupa a máxima responsabilidade nunha organización agraria no Estado Español e unha das poucas que o fai na Unión Europea. Tamén forma parte dende a súa constitución da Secretaría das Mulleres do SLG.

· Foi membro da Executiva da Coordinadora Labrega Europea (CPE)
 durante catro anos e na actualidade forma parte do Consello desta organización en representación do SLG.

· En outubro do ano 2000 participou en Roma representando á Vía Campesina 
 nun coloquio sobre “Seguridade alimentaria e explotación agraria familiar” organizado pola Organización das Nacións Unidas para a Agricultura e a Alimentación (FAO) con ocasión do Día Mundial da Alimentación.

· Participou activamente, como conferenciante e activista, nos tres Foros Sociais Europeos celebrados en Florencia, París e Londres.

· Ten impartido infinidade de conferencias en Galiza e fóra dela na súa calidade de Secretaria Xeral do SLG, cunha grande diversidade temática: seguridade alimentaria, sector lácteo, situación das mulleres labregas, mundo rural, Política Agraria Común, etcétera.

· Na cuarta Conferencia Internacional da Vía Campesina, celebrada en São Paulo (Brasil) entre os días 14 e 19 de xuño de 2004, foi elixida para formar parte da Comisión Internacional de Mulleres de Vía Campesina en representación de Europa.

� O Sindicato Labrego Galego é membro da Coordinadora Labrega Europea (CPE), que agrupa a 23 organizacións agrarias de Europa.


� O Sindicato Labrego Galego é membro da Vía Campesina, movemento labrego mundial que agrupa a organizacións de América, Asia, África e Europa.





